Gwerthusiad cymunedol Rowen

[image: image1.png]



Adroddiad

gan Arwel Jones Associates

Chwefror 2011

1.
Cyflwyniad

Mae Cyngor Cymuned Caerhun wedi noddi'r gwerthusiad cymunedol hwn drwy Bartneriaeth Gwledig Conwy. Amcanion y gwerthusiad yw:

· cael dealltwriaeth well o gwmpas y gymuned naturiol, y grwpiau gwahanol o'i mewn, ynghyd â'u hanghenion a'u nodweddion

· asesu'r pwysau a'r bygythiadau y mae'r gymuned a'r grwpiau o'i mewn yn gorfod eu hwynebu
· dechrau ymgysylltu'r gymuned gyfan
· nodi blaenoriaethau'r gymuned
· nodi'r camau nesaf, gan gynnwys rhai camau y gellir eu cyflawni yn y tymor byr
2.
Ein dull

Mae AJA yn gweithio mewn dull cynhwysol a rhyngweithiol er mwyn sicrhau fod pob llais yn cael ei glywed a phob safbwynt yn cael ei mynegi, nid dim ond rhai pobl lafar a hyderus.  Rydym yn defnyddio amrywiaeth o dechnegau, a'r pwysicaf ohonyn nhw yw gwrando'n wrthrychol ar yr hyn sy'n cael ei ddweud a'i roi yn ei gyd-destun perthnasol.  Yn achos Rowen, mae hyn wedi cynnwys cyfres o gyfarfodydd cyhoeddus, cyfweliadau wyneb yn wyneb gydag unigolion allweddol, ac arolwg drwy holiadur, a gynhaliwyd yn ystod haf 2010.

3. Natur y gymuned

Pentref bychan ar lethrau gorllewinol Dyffryn Conwy ym Mwrdeistref Sirol Conwy, Gogledd Cymru, yw Rowen.  Y mae wedi'i leoli oddi ar ffordd y B5106, rhwng Dolgarrog a Chonwy.  Yn y pentref mae siop, tafarn ac ysgol gynradd fechan.  Mae hostel ieuenctid tua milltir i'r gorllewin o'r pentref.  Yn y gorffennol, er hynny, roedd gan y pentref ragor o arwyddocâd; roedd yno dair melin a sawl tafarn.  Roedd pandy yno hefyd, felly mae'n rhaid bod pobl yn gwneud dillad gwlân gerllaw.

Mae'r pentref yn fan cychwyn poblogaidd i rai sy'n cerdded yng ngogledd Eryri, yn enwedig y rhai sy'n dringo mynyddoedd y Carneddau. Gerllaw, mae ffordd Rufeinig drwy Fwlch-y-Ddeufaen, gyda chromlech Maen-y-Bardd, y breswylfa Neolithig Caer Bach, ac eglwys hynafol Llangelynnin sy'n dyddio o'r 12 ganrif.

Mae'r is-set hwylusaf o ystadegau i'w cael yng Nghyfrifiad Cartrefi 2001 a gynhaliwyd gan y Swyddfa Ystadegau Gwladol yn Ward Caerhun.  Mae'r ward yn cynnwys pentrefi Rowen, Caerhun, Ty’n y Groes, Tal-y-cafn, Llanbedr y Cennin, ynghyd â Thalybont a Dolgarrog. Mae'n rhoi rhywfaint o syniad o broffil yr ardal, ac yn ffordd ddefnyddiol o gymharu'r cylch â sir Conwy gyfan.  Rhoddir dadansoddiad cryno isod.
RHAI DANGOSYDDION ALLWEDDOL
Gyda chyfanswm y boblogaeth yn 1200, roedd gan y ward ddwysedd poblogaeth o 0.21 unigolyn yr hectar, o'i gymharu â 0.97 ar gyfer y sir gyfan, gan ddangos ei natur wledig, yn gymharol ar wasgar.  Roedd cyfartaledd y dynion a'r merched yn 45/54%, gyda mwyafrif y boblogaeth (58.5%) rhwng 16 a 64 oed.  Cafodd 60.8% ohonyn nhw eu geni yng Nghymru, o'i gymharu â 54% o bobl ar gyfer y sir, gyda chyfartaledd nodedig o 47.6% yn siarad Cymraeg (o'i gymharu â 29.2% ar gyfer y sir).  Roedd 62.8% o'r rhai rhwng 16 a 64 oed yn weithgar yn economaidd, sydd ychydig yn uwch na chyfartaledd y sir, sef 61%.  Roedd 2.6% yn ddi-waith, o'i gymharu â chyfartaledd y sir o 6.1%, a dim ond 10.2% oedd yn sâl neu'n anabl yn barhaol (o'i gymharu â 20.3% ar gyfer y sir gyfan).  Dim ond 12% o bobl o oedran gweithio oedd yn hawlio budd-dal allweddol, o'i gymharu ag 20% drwy'r sir.

Roedd y rhan fwyaf o'r rhai oedd yn weithgar yn economaidd yn cael eu cyflogi ym maes gweinyddiaeth gyhoeddus, addysg neu iechyd (29.6%), gyda 21.6% yn ymwneud â dosbarthu, gwestai ac arlwyo.  Roedd 8.3% yn gweithio ym myd amaeth, coedwigaeth neu bysgota (o'i gymharu â 3.2% ar lefel sirol).  Roedd y rhan fwyaf (65.8%) yn teithio i'r gwaith mewn car, yn debyg i gyfanswm y sir, sef 67.7%.  Roedd gan Gaerhun ragor o breswylwyr rheolaethol a phroffesiynol na'r sir (26% o'i gymharu â 21.1%), ychydig yn fwy o weithwyr medrus (27.9% o'i gymharu â 23.9%) ac yn sgil hynny, llai o weithwyr di-grefft (16.8% o'i gymharu â 22.1%) a myfyrwyr (29.5% o'i gymharu â 33%). 

O ran mentrau busnes yn y ward, dangosai nifer uwch o fusnesau ifanc, gyda 30 ohonyn nhw dan 2 oed, yn cynrychioli 11.1% o'r cyfanswm o'i gymharu â 9.5% drwy'r sir.  Yn yr un modd, roedd 35 o fusnesau oedd rhwng 2 a 3 blwydd oed, neu 13%, o'i gymharu â 11% yng Nghonwy gyfan.  O ran busnesau oedd yn hŷn na 4 blwydd oed, roedd y cyfraddau yng Nghaerhun yn is na chyfartaledd y sir. Mae hyn yn dynodi crynhoad dwysach o fusnesau newydd ac ifanc yn y ward, sy'n dangos cynnydd mewn mentrau lleol pan gynhaliwyd y cyfrifiad.

Roedd preswylwyr yn 84.8% o'r cartrefi (o'i gymharu â 93.3% yn y sir), gyda chyfran gymharol uchel o 11% o dai gwyliau neu ail gartrefi (o'i gymharu â lefel sirol o 2.2%).  Roedd y perchnogion yn byw yn y rhan fwyaf o'r tai (79.6%), ychydig yn uwch na chyfartaledd y sir o 73.4%.  Nid oedd gan 17.2% o gartrefi gar, o'i gymharu â 24.2% yn y sir.  Roedd ychydig yn llai na chyfartaledd y sir o gartrefi un unigolyn yng Nghaerhun (29.4% o'i gymharu â 32.7%).

Mae'r proffil hwn yn dynodi economi wledig, sylweddol Gymraeg ei hiaith, gyda nifer gwerthfawr o fusnesau newydd a lefel is na'r cyfartaledd o ddiweithdra a dibyniaeth ar fudd-daliadau, ynghyd â lefel uwch na'r cyfartaledd o breswylwyr proffesiynol a medrus.

4.
Pwysau a bygythiadau

Yn yr un modd â nifer o ardaloedd gwledig, mae Rowen yn wynebu'r heriau sy'n dod yn sgil newidiadau i'r ffordd o fyw a gweithgarwch economaidd, wedi'i waethygu gan y dirwasgiad cyfredol sy'n gorfodi awdurdodau lleol a chyrff eraill yn y sector cyhoeddus i ostwng gwariant ar wasanaethau, a blaenoriaethu eu gwaith a'u swyddogaethau hanfodol a statudol.  Mae'r rhain yn cael eu hystyried yng nghyd-destun eu polisi a chan gyfeirio at ddetholiad o ddogfennau allweddol ac arsylwadau ehangach.

4.1
Addysg

Ysgolion gwledig 

Mae dyfodol ysgolion gwledig yng Nghymru yn fater cymhleth ac emosiynol yn aml, gyda nifer o safbwyntiau gwahanol ar eu gwaith a'u swyddogaeth yng nghymunedau pentrefi.  Yn ogystal, mae'r sylfaen dystiolaeth yn gymharol brin.  Nododd adroddiad Cost Ysgolion Cynradd Bychain Cymru gan Cambridge Policy Consultants yn 2010 mai'r
prif ganfyddiad sy’n codi o’r astudiaeth ddogfennau oedd bod y nesaf peth i ddim tystiolaeth ymchwil o gost ysgolion bychain nac o gau ysgolion bychain yng Nghymru.
Un o'u canfyddiadau cyffredinol yw bod cyfanswm cost ychwanegol cadw ysgolion bychan yn agored yn eithaf cyfyngedig.  Mae dadansoddiad damcaniaethol yn ystyried y byddai penderfyniad gan bob un o 22 awdurdod lleol Cymru i gau eu holl ysgolion sydd â llai na 90 o ddisgyblion yn arbed ychydig dros 2% o holl gyllideb ISB ysgolion cynradd drwy drosglwyddo cost uned i'r disgyblion hyn sy'n gyfartal â chost uned ysgol sydd â mwy na 90 o ddisgyblion. Er hynny, maen nhw'n cydnabod fod amrywiaeth arwyddocaol mewn nifer o awdurdodau lleol gwahanol.  Maen nhw hefyd yn pwysleisio nad yw eu dadansoddiad yn ystyried nodweddion eraill fel pa mor wledig yw dalgylch yr ysgol, nifer y disgyblion anghenion arbennig na lefelau difreintedd yr ardal.
Yn achos Rowen, prif ganolbwynt addysg y pentref yw'r ysgol gynradd, sydd wedi'i lleoli mewn adeilad Fictoraidd a ddarparwyd yn wreiddiol gan yr Eglwys Fethodistaidd.  Ynghyd ag ysgolion gwledig eraill yng Nghonwy, y mae'n wynebu pwysau ariannol a phwysau o gyfeiriadau eraill ar adnoddau, ac mae'r awdurdod lleol yn ceisio rhesymoli darpariaeth addysg gynradd yn y sir. 

Yn ôl strategaeth ddrafft Cyngor Conwy, ar gyfer Moderneiddio Ysgolion Cynradd Conwy, roedd pedwar prif ddewis i Rowen, Tal-y-bont, Dolgarrog a Threfriw.  Y cyntaf oedd 'ffordd ymlaen dan arweiniad gyrrydd', gydag ysgol fro yn cael ei hadeiladu o'r newydd ar safle Dolgarrog.  Yr ail oedd amrywiad ar y dewis cyntaf, gan ailfodelu Ysgol Dolgarrog yn arwyddocaol yn hytrach nag adeiladu ysgol newydd sbon.  Roedd y trydydd dewis yn ystyried ffederaleiddio'r pedair ysgol, gyda rhesymoli yn sgil hynny a rhannu rhai aelodau o staff ac adnoddau eraill.  Y pedwerydd dewis oedd peidio â newid.
Er hynny, ni ddylid gweld yr ysgol fel rhywbeth ar wahân i weddill y gymuned (gweler isod).  Yn ogystal â bod yn ganolfan addysgu werthfawr, mae ganddi swyddogaeth gymdeithasol gref drwy ddod â rhieni ac eraill ynghyd.  Y mae hefyd yn bwydo ysgolion uwchradd yr ardal, ac yn darparu cysylltiad cryf rhwng y cenedlaethau o fewn teuluoedd ynghyd â rhwng gwahanol deuluoedd.

Os cymhwysir y model canolfan deulu neu ddysgu gydol oes i ysgol Rowen, gan  weithio ar y cyd â'r neuadd goffa, daw yn adnodd cymunedol allweddol sy'n gwasanaethu pob carfan o'r boblogaeth breswyl.  Y mae ganddi hefyd y swyddogaeth o ddarparu a chynnal cyfleuster Cymraeg mewn ardal o Gonwy lle siaredir yr iaith gan gyfran arwyddocaol o bobl.  Yn wir, y Gymraeg yw iaith chwarae iard yr ysgol.

Argymhellodd Ymchwiliad yr Is-bwyllgor Datblygu Gwledig i Ad-drefnu Ysgolion

yng nghefn gwlad Cymru (Tachwedd 2008):

· Y dylai Llywodraeth Cynulliad Cymru gomisiynu ymchwil i asesu a llwyr ddeall effaith cau ysgolion ar gymunedau yng nghefn gwlad Cymru.

· Y dylai Awdurdodau Addysg Lleol gynnal asesiadau trylwyr o’r effaith ar y gymuned cyn cau unrhyw ysgol fach. Ar sail ei hymchwil ei hun, dylai Llywodraeth Cynulliad Cymru ddarparu canllawiau i Awdurdodau Addysg Lleol ar ymgymryd ag asesiadau o’r fath o’r effaith ar y gymuned.

· Y dylai’r effaith ar yr iaith Gymraeg gael ei hystyried yn un o’r prif ffactorau diffiniol pan fydd awdurdodau lleol yn penderfynu ynglŷn â chau ysgolion.
Er nad yw hon yn astudiaeth effaith, mae'r gwerthusiad cymunedol hwn yn cydnabod ac yn arddangos natur ryngberthynol yr ysgol a'r gymuned leol. 

4.2
Gwasanaethau cymdeithasol a gwasanaethau eraill

Yn ei dogfen briffio yn 2010 ar Rwymedigaeth Gyffredinol ar Wasanaethau Gwledig, mae Ymgyrch Diogelu Cymru Wledig yn nodi eu bod nhw'n credu nad oes rheswm moesol nac ymarferol pam na ddylai'r rhai sy'n byw mewn ardaloedd gwledig a/neu sy'n rheoli tirweddau gwledig er bydd eu cymheiriaid trefol, gael mynediad at yr un ystod sylfaenol a safonol o wasanaethau bob dydd y mae pawb yn dibynnu arnyn nhw, na bod dan anfantais ynglŷn â’u derbyn. 

Mae’n eiriol ar y rhai sy’n gyfrifol am ddarparu gwasanaethau gwledig i gydweithio i sicrhau fod y gofynion lleiaf canlynol ar gael i unrhyw un sy’n byw yn ardaloedd gwledig Cymru lle mae’r boblogaeth ar wasgar:

· Mynediad at isadeiledd dibynadwy o gyfleustodau, gan gynnwys dŵr, trydan (trydan heb fod o’r grid lle bo’r angen), ffôn a gwasanaethau band eang.
· Mynediad at dai fforddiadwy a bwyd lleol iach.

· Mynediad at fan cyfarfod cymunedol.

· Mynediad at addysg gynradd o fewn cyrraedd agos i’w preswylfa. 

· Mynediad at fudd-daliadau i bawb sy’n gymwys. 

· Mynediad at ofal iechyd cyffredinol ar bob cam o’u bywydau.

· Mynediad at grantiau ynni gwledig i alluogi cartrefi sydd ddim yn cyrraedd safonau ynni i fod yn fwy effeithlon o ran ynni.

· Mynediad at gronfeydd arbennig i alluogi teuluoedd gwledig anghenus oresgyn caledi tlodi tanwydd.

· Mynediad gwell drwy ddarparu amrywiaeth o wasanaethau trafnidiaeth gymunedol diogel, dibynadwy a fforddiadwy.

· Mynediad at amrywiaeth briodol o wasanaethau brys, gan gynnwys yr heddlu, y gwasanaeth tân ac ambiwlansiau awyr i sicrhau diogelwch digonol i’r cyhoedd mewn cymunedau gwledig.  

Mae hon yn rhestr wirio ddefnyddiol i fesur argaeledd gwasanaethau yn Rowen ac anheddau gwledig eraill yng Nghonwy.

Mae preswylwyr Rowen yn fwy gweithgar yn economaidd, gyda chyfradd is o ddiweithdra a salwch/anabledd na gweddill Conwy, felly mae eu dibyniaeth gymharol ar fudd-daliadau a chymorth gwasanaethau cymdeithasol yn gyfatebol is.  Er hynny, mae diffyg o ran rhai gwasanaethau cyhoeddus, fel clwb ieuenctid rheolaidd neu wasanaeth llyfrgell gyhoeddus.  Mae canolfan y gymuned yn ganolbwynt i lawer o weithgarwch cymdeithasol anffurfiol a ffurfiol.

4.3
Tai'r sector cyhoeddus a thai eraill
Fel y gwelir uchod, mae tai yn ystyriaeth wledig allweddol.  Mae'r holl dai sector cyhoeddus yn Rowen naill ai wedi cael eu gwerthu neu eu trosglwyddo i'r gymdeithas tai leol.  Mae absenoldeb nodedig o dai cychwynnol neu dai fforddiadwy sydd o fewn cyrraedd hawdd i'r rhai sy'n dechrau ar yr ysgol eiddo.  Mae nifer o dai yn wag neu ddim ond yn cael eu defnyddio'n achlysurol er dibenion gwyliau, swm sy'n arwyddocaol uwch na chyfartaledd y sir.

Efallai bod cyfleoedd yma i archwilio atebion tai arloesol fel perchnogaeth ar y cyd, llety byw/gweithio (lle mae safle'r busnes yn cael ei ymgorffori i'r ddarpariaeth dai), a dulliau newydd o ddarparu llety â chymorth.

4.4
Trafnidiaeth a chysylltiadau eraill
Dyma agwedd hanfodol arall ar fywyd mewn ardal wledig, yn wir bydd cymuned wledig yn fwy dibynnol ar drafnidiaeth na chanolfan fwy trefol, gan fod yn rhaid ceisio'r holl brif nwyddau a gwasanaethau a dod â nhw yno.  Mae Rowen ar ochr dawelach Dyffryn Conwy, ac oddi ar y brif ffordd rhwng Conwy a Dolgarrog.  Gan hynny, y mae'n beth syndod fod cyfran mor uchel o'r preswylwyr heb gar, ac yn ymddangos fel pe baen nhw'n ddibynnol ar ffrindiau neu drafnidiaeth gyhoeddus.
Mae dyfodiad oes band eang wedi galluogi nifer o weithwyr proffesiynol a phobl eraill i fynd at wybodaeth a gwasanaethau yn uniongyrchol o'u cartref, ac mae'r cyfrwng hwn yn dod yn gynyddol arwyddocaol er dibenion personol a busnes
4.5
Gweithgarwch masnachol
Gyda nifer llawer yn is o fannau adwerthu masnachol na'r hyn oedd yno yn y gorffennol, mae'r ychydig rai sylfaenol yn parhau yn Rowen - Swyddfa'r Post, siop a thafarn.  Fel y mae nifer o astudiaethau eraill yn cydnabod, unwaith y bydd y rhain yn mynd, mae pentrefi'n tueddu i fod yn gymunedau noswylio sy'n ddibynnol ar ganolfannau masnachol eraill.  Gan hynny, y mae'n hanfodol cynnal y gwasanaethau sylfaenol hyn yn Rowen. Er mwyn cyflawni hyn, fodd bynnag, mae'n rhaid i'r busnesau hyn barhau i fod yn fywiog a hyfyw, a chael cefnogaeth lawn preswylwyr ac ymwelwyr â'r ardal.

Mae nifer arwyddocaol o fusnesau proffesiynol llawrydd yn gweithredu o Rowen, gyda nifer o bobl broffesiynol 'safon uwch' yn dewis y pentref am fanteision ei ffordd o fyw.  Mae'r Rhyngrwyd a gwasanaethau cludo nwyddau yn caniatáu i fusnesau o'r fath weithredu a blodeuo heb yr angen am gefnogaeth canolfannau gwasanaethau trefol, mawr, ac maen nhw'n enghraifft dda o ddiwydiant newydd a chyfleoedd masnachol newydd mewn ardaloedd gwledig.

Rhoddir rhestr o fusnesau lleol perthnasol yn atodiad A, un sy'n dangos yr amrywiaeth a lefel yr arloesi gan unigolion mentrus.
4.6
Cysylltu'r materion hyn â Chynllun Datblygu Gwledig Cymru 2007-13

Gallai fod yn ddefnyddiol gan hyn ystyried mesurau sy'n cael eu cynnwys yn fframwaith polisi ehangach Cymru wledig a'r heriau y mae ardaloedd o'r fath yn eu hwynebu yn gyffredinol, yn enwedig mewn perthynas ag un o'r rhaglenni cyllido datblygu gwledig allweddol sy'n cael ei gweithredu gan awdurdodau lleol yng Nghymru ar hyn o bryd. 
Mae'r gweithgareddau sy'n cael eu cefnogi gan y Cynllun Datblygu Gwledig yn eang iawn, ond a fydd yn cael eu defnyddio'n benodol i gyfrannu at y flaenoriaeth gyffredinol o wella cyfleoedd cyflogaeth; hyrwyddo meithrin galluoedd mewndarddol, caffael a threfnu sgiliau er datblygu strategaethau lleol; a hefyd helpu i sicrhau y gall ardaloedd gwledig aros yn ddeniadol i genedlaethau'r dyfodol.  Mae'r camau gweithredu allweddol yn cynnwys:

· Ehangu'r ffynonellau entrepreneuriaeth a datblygu cyfleoedd busnes o werth uwch i ddarparu ystod well o gyfleoedd cyflogi sy'n talu'n dda.

· Gwella a darparu cefnogaeth a gwasanaethau ychwanegol i'r economi wledig, gan gynnwys yr amgylchedd.

· Rhoi sylw i fylchau yn y ddarpariaeth sgiliau, a hyfforddiant nad yw'n rhan o'r brif ffrwd i ddatblygu hyder a gallu personol ac ar lefel gymunedol i gymryd camau er mwyn cwrdd ag anghenion.
· Annog datblygiadau sy'n ychwanegu gwerth at adnoddau dynol, treftadaeth amgylcheddol, cynnyrch ac adnoddau busnes, rheoli gwastraff ac adnoddau ardal.

· Cefnogi gweithgareddau sy'n cryfhau gwerth a hyd cyfnod twristiaeth ardal, gan gynnwys cefnogaeth i weithgareddau crefft.

· Gwella amgylchedd corfforol pentrefi, gan ddiogelu treftadaeth wledig a hyrwyddo ansawdd amgylcheddol lleol.

· Rhoi sylw i allgau cymdeithasol ar draws amrywiaeth eang o sectorau, gan gynnwys gwella darparu gwasanaethau a mynd i'r afael â materion yn ymwneud â thrafnidiaeth gymunedol leol.

· Annog datblygu cynnyrch a gweithgareddau sy'n gwneud y defnydd cynaliadwy gorau o adnoddau naturiol, gan gynnwys dulliau newydd o gynhyrchu ynni a defnyddio ecoleg, cynefinoedd a bioamrywiaeth leol fel modd o ddenu twristiaid.

· Sefydlu a/neu ehangu mentrau sy'n cael eu harwain gan y gymuned, gan gynnwys meithrin gallu grwpiau a strwythurau lleol, gan gynnwys sgiliau hanfodol i reoli grwpiau.
Dyma set ddefnyddiol arall o bethau i'w hystyried wrth asesu a gwerthuso'r sefyllfa berthynol yn Rowen, a dechrau nodi cyfleoedd i wella gweithgareddau cymdeithasol, diwylliannol, amgylcheddol ac economaidd yn y pentref.  Mae wedi cael ei defnyddio i nodi blaenoriaethau cymunedol a ffurfio mentrau posibl yn adran 6.

5.
Ymgysylltu â'r gymuned
5.1
Cyfres o gyfarfodydd cyhoeddus
Cynhaliwyd y cyfarfod cyhoeddus cyntaf yn y Neuadd Goffa ar 1 Gorffennaf 2010.  Daeth nifer dda yno, ac roedd y prif faterion yn ymwneud â'r sôn am gau'r ysgol gynradd, gan ystyried y dewisiadau amrywiol a gynigiwyd gan Gyngor Conwy (gweler 6.1 isod).  Bryd hynny, ystyriwyd Cronfa Ysgolion 21 Ganrif Llywodraeth y Cynulliad fel ffynhonnell bosibl bwysig o gyllid ar gyfer y dyfodol ac ailstrwythuro.  Roedd Cyngor Conwy yn galw am ddull ar sail tystiolaeth gydag unrhyw ymateb, a gall y gwerthusiad hwn gyfrannu at y broses honno.  Ehangodd y drafodaeth i ystyried rôl addysg yn yr economi wledig, a strwythurau cymdeithasol pwysig yn y gymuned.  Ystyriwyd hefyd strategaeth adfywio'r awdurdod lleol, statws hamdden a thwristiaeth yn yr ardal, a'r cyfleoedd yn sgil y Cynllun Datblygu Gwledig fel materion perthnasol.  Cytunwyd ei bod yn hanfodol dal gafael ar gyfalaf cymdeithasol Rowen (gweler isod).
Yn y cyfarfod, trafodwyd yn ogystal ffyrdd o weithio gyda chymunedau eraill ac agweddau eraill ar gydgysylltu. 
Cynhaliwyd yr ail gyfarfod ar 15 Gorffennaf 2010, unwaith eto yn y Neuadd Goffa.  Crybwyllwyd Cynllun Datblygu Lleol Cyngor Conwy y tro hwn, ynghyd â'r ffaith fod gan yr awdurdod alluogwr tai gwledig, a allai o bosibl gynorthwyo i roi sylw i anghenion tai lleol.  Awgrymwyd hefyd y gallai cysylltu â Chartrefi Conwy fod yn ddefnyddiol o ran gweld beth oedd modd ei wneud gyda chartrefi sy'n wag ar hyn o bryd yn y pentref.

Roedd gan yr ysgol le i 36 disgybl, ond dim ond 13 oedd yno ar hyn o bryd.  Nid oedd adeiladu o'r newydd yn ddewis o ddifrif i'r ysgol; y brif her oedd cynyddu nifer y disgyblion.

Mewn trydydd cyfarfod ar 16 Awst 2010, ystyriwyd a thrafodwyd y canlyniadau oedd yn dechrau dod yn amlwg o'r arolwg diweddar, ynghyd ag amrywiaeth o syniadau arloesol fel prydau bwyd cymunedol yn cael eu paratoi yng nghegin yr ysgol, datblygu cangen leol o Brifysgol y Drydedd Oes, Ysgolion Coedwig, darparu gwasanaethau busnes yn yr ysgol, cyfleoedd dysgu gydol oes yn gysylltiedig â TG a phynciau eraill, a threfnu digwyddiad codi arian cymunedol.  Roedd gan Rowen nifer o weithgareddau diddorol yn cael eu cynnal yn barod yn yr ardal, fel cadw gwenyn, grŵp celf, clwb garddio, Sefydliad y Merched, Merched y Wawr, Ffermwyr Ifanc, a hanes a threftadaeth yr un mor ddiddorol, e.e. yr undebwr llafur arloesol Huw T Edwards, a'i safleoedd a'i hadeiladau crefyddol.
Roedd y cyfarfodydd hyn yn ffordd effeithiol iawn o ddod â phreswylwyr ynghyd i drafod materion a oedd o ddiddordeb neu a oedd yn peri pryder i bawb, a hynny o fewn cyd-destun strwythurol.  Dechreuodd rhai syniadau defnyddiol ddod i'r amlwg, ac mae rhai o'r rhain (gweler 6.1) wedi cael eu rhoi ar waith yn barod.  Ymysg y rhai na chynrychiolwyd yn ddigonol o bosib yn y cyfarfodydd oedd rhieni plant ifanc, nad oedd efallai'n gallu dod i'r cyfarfodydd hyn yn gynnar min nos.  Er hynny, roedd y trafodaethau yn eang iawn a chynhwysol, a rhoddodd syniad da o faterion lleol ar un llaw a phroses ymgysylltu ar y llaw arall, a alluogodd y bobl i berchenogi rhywfaint o'r syniadau hyn ar y cyd. 
5.2
Holiadur y pentref
Paratowyd hwn yn ddwyieithog, ac fe'i dosbarthwyd yn eang drwy'r pentref, gan gynnwys yng ngharnifal y pentref ddechrau Awst.  Cafodd y copïau wedi'u llenwi naill ai eu dychwelyd i breswyliwr penodol neu eu gadael mewn man dynodedig yn y siop leol.  Llenwyd a dychwelwyd 51 holiadur, ac roedd y prif ganfyddiadau'n cynnwys: 

Beth ydych chi’n ei hoffi am Rowen?

DETHOLIAD O DDYFYNIADAU
I mi, mae Rowen yn bentref tawel, braf, gyda’r cyfan y dylai pentref gwledig ei gael – ysgol, siop/swyddfa’r post, tafarn a neuadd bentref.

Mae’n lle cyfeillgar, gyda synnwyr o hanes a chymuned sy’n gwneud iddo deimlo’n “real.”

Pentref sy’n cydweithio er budd yr holl drigolion, yr hen a’r ifanc.

Synnwyr cryf o gymuned, pobl gyfeillgar, balchder lleol yn yr amgylchedd, fawr ddim o ymddygiad gwrthgymdeithasol.

Y cyd-dynnu. Mae’r gymuned yn cydweithio’n dda iawn, ac yn gofalu am ei gilydd.

Mae bywyd y pentref yn cynnig cymuned wych i fyw ynddi.  Dyna pam rwy’n byw yma, ac nid mewn tref. 

Roedd y rhan fwyaf o’r ymatebion yn gadarnhaol dros ben ynghylch byw yn y pentref.  Roedd y sylwadau, a dderbyniwyd yn y Gymraeg a’r Saesneg, yn cynnwys y canlynol:

· Cydweithio, cyfeillgar, synnwyr o gymuned, balchder lleol, lefel isel o droseddau, ymdeimlad o deulu mawr
· Tawelwch, gerddi, afon, golygfeydd, lleoliad (ger y môr, y mynyddoedd, yr A55, gwasanaethau rheilffordd, y Parc Cenedlaethol)

· Siop / swyddfa’r post, ysgol, capel, tafarn, neuadd goffa, trafnidiaeth gyhoeddus, carnifal

Beth sydd angen ei newid?

DETHOLIAD O DDYFYNIADAU

Stopio tai rhag cael eu gwerthu fel ail gartrefi.

Rhagor o bobl ifanc a phlant, i sicrhau fod dyfodol o ddifrif i’r pentref. Mae’r “bobl oedrannus” a’r rhai sydd wedi ymddeol yn aelodau gweithgar a phwysig o’r gymuned, ond dwi’n siŵr nad ydyn nhw eisiau i Rowen ddod yn bentref ymddeol...

Byddai’n braf cael siop fwy gydag amrywiaeth ehangach o nwyddau!

Byddai rhagor o dai fforddiadwy yn helpu teuluoedd ifanc i fyw mewn lleoliad gwledig a gwerthfawrogi’r hyn sydd o’u cwmpas.

Yn ddelfrydol, rhagor o siaradwyr Cymraeg, neu’r rhai sy’n barod i ddysgu’r iaith.

Cadw’r ysgol yn agored?  Beth sydd angen i ni ei wneud i gadw plant yn yr ysgol, a denu teuluoedd newydd?! Mae’n gwestiwn da!
Roedd gan y rhan fwyaf o bobl sylwadau adeiladol i’w cynnig ar yr hyn roedden nhw’n ei ystyried yn welliannau posibl i’r pentref, e.e.

· Llai o dai gwag / tai gwyliau, tai fforddiadwy, annog teuluoedd ifanc roedd bron pob ymateb yn dweud un o’r rhain).  

· Dywedodd sawl un – cyfathrebu gwell rhwng y gymuned drwyddi draw, a dywedodd rhai “dim byd”, gan nodi eu bodlonrwydd â phethau fel roedden nhw.
· Roedd ymatebion eraill yn cynnwys (yn gyffredinol, un neu ddau o’r canlynol):

Gweithgareddau sy’n dod â’r gymuned ynghyd, gallai’r fynedfa i’r pentref edrych yn fwy deniadol, arwydd Eryri (1), tai newydd, llain croquet, cae rygbi, y preswylwyr i gyd yn cymryd rhan, gweithgareddau cymdeithasol i bensiynwyr, pobl ifanc yn cymryd mwy o ran, canolfan ieuenctid, parchu gwahaniaethau, cymdeithas preswylwyr, rhagor o bobl i ddefnyddio’r siop a’r mwynderau, cylchlythyr pentref, cae criced, tacluso’r siop a’r toiledau, seddau i bobl hŷn, ystafell gyfarfod fechan yn y neuadd, cyflymder cerbydau, ystafell de sy’n agored yn ystod y dydd. 

Safbwyntiau ar blant a phobl ifanc
DETHOLIAD O DDYFYNIADAU

Rhan hanfodol o gymuned gynaliadwy 
Tai’n rhy ddrud i bobl a theuluoedd ifanc ddod yma i fyw – ond mae’r rhai sy’n byw yma yn gefnogol iawn i sefydliadau lleol.  Mae’n drueni nad yw pob teulu’n anfon eu plant i’r ysgol leol.

..mae’r cyfle i deuluoedd ifanc fyw yn Rowen bron yn amhosibl ar hyn o bryd, o gofio am yr arian sydd ei angen i brynu tŷ yn y pentref.
Maen nhw’n helpu i gadw’r iaith Gymraeg a thraddodiadau yn fyw, gan fod Ysgol Rowen yn ysgol Gymraeg.

Syniad da – rhyddhau rhywfaint o dai gwyliau.

Mae’n ddelfrydol ar gyfer plant ifanc iawn, ond yn ddiflas i rai yn eu harddegau oherwydd diffyg cyfleusterau, ac ati.
Dywedodd y rhan fwyaf o ymatebion fod angen rhagor o bobl ifanc, ac y dylid gwneud mwy i’w hannog nhw.  Dywedodd rhai eraill y dylai pawb gefnogi’r ysgol – roedden nhw’n blant cwrtais iawn, “y plant gorau i mi eu hadnabod erioed”

Rôl yr ysgol
DETHOLIAD O DDYFYNIADAU

Mae gan yr ysgol ran annatod i’w chwarae yn y gymuned, gan y bydd rhieni a theuluoedd yn defnyddio mwynderau lleol (h.y. y siop / swyddfa’r post) wrth fynd â’u plant i’r ysgol.

Pwysig, ond gallai chwarae rhan fwy blaenllaw yn y gymuned.

Mae’r ysgol a phawb sy’n ymwneud â hi yn gweithio’n galed i roi addysg ragorol i’r plant. Ac mae’r plant yn hoffus a chwrtais bob amser.

Mae’r ysgol yn rhan ganolog o gymuned y pentref, ac mae angen iddi fod yma.  Ni allwn ddychmygu’r pentref heb yr ysgol.  Mae gennyf ffrindiau na wnaeth gadw eu plant yn yr ysgol am nad oedd hi’n ysgol ddwyieithog.  Mae’n bwysig cadw’r Gymraeg, ond efallai defnyddio’r ddwy iaith?

Pwysig – canolfan dda ar gyfer cyfathrebu Cymraeg a Saesneg – digwyddiadau, ac ati.

Mae’r cyngherddau rhagorol y mae’r ysgol yn eu perfformio yn croesawu cysylltiadau â phentrefwyr hŷn, ac yn meithrin dealltwriaeth o bobl hŷn. 
Dywedodd y rhai a fynegodd eu barn:

· Fod yr ysgol yn hanfodol i’r pentref, a phetai’n cau, byddai’r pentref yn marw 80% - 36 ymateb
· Ysgol dda neu wych, ond yn derbyn bod newid yn anochel 13% -  6 ymateb
· Yn pendroni pam fod plant yn mynd i ysgolion eraill? 6% - 3 ymateb
· Mae angen i ni symud gyda’r oes 2% - 1 ymateb
Dim barn - 2

Clwb Hwyl (clwb ar ôl ysgol), Ysgol Feithrin

DETHOLIAD O DDYFYNIADAU
Maen nhw’n darparu gwasanaeth hanfodol i rieni, ac yn galluogi rhieni i weithio’n lleol a chefnogi’r economi leol. Mae’r plant ar eu hennill o gael cynnig amgylchedd diogel i ddysgu a chymdeithasu, gan ffurfio cyfeillgarwch go iawn.

Rhagorol – heb y cyswllt rhyngddyn nhw, ni fyddai gweithio y tu allan i’r pentref tra’r oedd yr hogiau yn yr ysgol yn ddichonadwy.

Yn yr oes sydd ohoni, mae gofal plant wedi’i gofrestru/rheoleiddio i gefnogi rhieni sy’n gweithiol yn rhan hanfodol o’r gymuned.  Mae’n cyfrannu at ddarparu modd ariannol i deuluoedd ifanc rentu a/neu brynu cartrefi yn yr ardal, a fyddai’n gwasanaethu’r ysgol ac yn cynnal cyfleusterau cymunedol fel y siop.  Mae’r fath ddarpariaeth yn Rowen yn bwynt gwerthu unigryw i’r pentref a’r ysgol 

Rwy’n llongyfarch y rhai sy’n rhoi eu hamser i redeg y rhain.

Mae nifer o gyrff o’r fath yn Rowen, gan gynnwys Clwb Ben Bore (clwb brecwast), y cyfan o fudd i blant ein cymuned.

Mae’r clybiau hyn yn cynnig cyfleuster gwych i rieni sy’n gweithio.

Roedd yr arsylwadau’n cynnwys y canlynol: defnyddiol / pwysig i deuluoedd sy’n gweithio, gwneud gwaith da, rhagorol, ni allwn weithio hebddyn nhw, gwasanaeth hanfodol, annog teuluoedd ifanc, pryder ynghylch niferoedd isel.

Dewisiadau ar gyfer moderneiddio’r ysgol
DETHOLIAD O DDYFYNIADAU

Mae gwastraff ariannol sylweddol yn yr adran addysg.  Nid cau ysgolion bach yw’r ateb.

Byddai’n ddymunol parhau i gynnal ysgol gynradd yn y pentref, i leihau’r pellter y mae’n rhaid i blant a rhieni ei deithio; denu rhagor o blant, hefyd.

Nid oes angen cau’r ysgol.  Cael un pennaeth ar gyfer sawl ysgol, ond y plant lleol i barhau i fynd i’w hysgol leol. 
Gyda’r raddfa uchel sydd gan Ysgol Rowen, mae angen i ni a Chyngor Conwy ganolbwyntio ar ddod â rhagor o blant i’n hysgol, er budd y plant a’r ysgol.

Byddai (cau) yn lladd y pentref, ac yn chwalu’r agosrwydd rhwng yr ysgol a’r gymuned.  Bydd yn arwain at gynnydd mewn traffig – gyda’r peryglon a ddaw yn sgil hynny i’r hen a’r ifanc – gan fod Dolgarrog yn rhy bell i blant ifanc gerdded i’r ysgol yno.  Bydd holl fanteision derbyn addysg gyda chymhareb mor uchel rhwng staff a disgyblion yn cael eu colli, ac mae teithio mewn car yn golygu colli cyfle i gymdeithasu.

Yn ffafrio Dewis 3 (rheolaeth ar y cyd gydag ysgol arall), ar yr amod y byddai hyn yn hyfyw yn ariannol, gyda rhagor o blant yn ysgol Rowen er mwyn gostwng y gost uned fesul plentyn. 

Dywedodd y rhan fwyaf fod angen i’r ysgol aros yn agored.  Nid oedd rhai’n deall dogfen yr awdurdod lleol na’r dewisiadau.  Dywedodd rhai y byddai ffederaleiddio’n well na chau’n gyfan gwbl, ac roedd eraill yn meddwl y gallai ysgol fro fod yn gyfle i arbed costau.

Pethau i ganolbwyntio arnynt
Roedd y rhain yn cynnwys yr awgrymiadau canlynol:

· Stopio’r ysgol rhag cau (nifer)

· Tai fforddiadwy (nifer)

· Cadw’r siop yn agored (nifer) a’r dafarn (llai)

· Cynyddu’r defnydd o gyfleusterau
· Defnyddio’r ysgol ar gyfer yr hen a’r ifanc
· Dod â grwpiau o bentrefi gwahanol ynghyd
· Cynyddu cyfranogiad
· Allai rhieni redeg yr ysgol?

· Cefnogi’r siop

· Sefydlu ein cymdeithas tai ein hunain
· Dangos cryfder ein cymuned
· Rhagor o ddigwyddiadau
· Hysbysfwrdd
· Man i bobl ifanc gyfarfod a chysylltu
· Cyfleusterau parcio
· Cyfyngiadau cyflymder
5.3
Trafodaethau wedi'u strwythuro
Yn ychwanegol at y cyfarfodydd cymunedol a'r arolwg holiaduron, fe wnaethom gyfweld nifer o unigolion allweddol yn y gymuned.  Roedd y rhain yn bobl a oedd yn weithgar yn y gymuned, yn uchel eu parch ac wedi byw yn yr ardal yn ddigon hir i fod â barn bwyllog.  Fel arfer, roedden nhw wedi cael eu crybwyll a'u croesgyfeirio gan nifer o breswylwyr lleol eraill, felly gellid eu hystyried fel 'ceidwaid y porth' lleol, dibynadwy, o ran barn y cyhoedd.

Yn dilyn ein trafodaethau, fe wnaethom gasglu bod y Neuadd Goffa'n cael ei hystyried yn gyfleuster eithriadol o dda ar gyfer y pentref.  Roedd yn cael ei defnyddio'n dda ac roedd yn cynnwys cegin o safon fasnachol.  Roedd y cynllun prydau cymunedol wedi cael ei gyflwyno'n llwyddiannus iawn yno, gyda rhestr aros o'r rhai a oedd yn dymuno ymuno.
Roedd integreiddio siaradwyr Cymraeg a Saesneg yn y pentref yn bwysig, ac roedd hyn yn rhywbeth a oedd yn digwydd drwy gyfrwng y neuadd a'r capel.

Roedd Cynllun Gerddi Agored Rowen, sy'n cael ei gynnal bob yn ail flwyddyn ar hyn o bryd, yn ddigwyddiad gwych i ddod â'r gymuned ynghyd, ac yn gyfle da i arddangos Rowen i ymwelwyr.  Roedd nifer o ddigwyddiadau eraill yn tueddu i gael eu trefnu gan fewnfudwyr cymharol ddiweddar i'r pentref.
Roedd tai yn fater lleol pwysig, yn enwedig nifer y tai gwag a thai gwyliau yn y pentref, ac roedd rhai'n pendroni beth oedd modd ei wneud ynghylch hyn.  Roedd yr holl dai cyngor wedi cael eu gwerthu i unigolion preifat. 

Gan fod y rhan fwyaf o'r pentref yn y Parc Cenedlaethol, roedd potensial llwybrau cerdded a darpariaethau hamdden eraill yn sylweddol, gyda rhwydwaith dda o lwybrau i'r mynyddoedd.  Roedd Willow Cafe wedi bod yn boblogaidd iawn gyda cherddwyr a gwibdeithiau yn y blynyddoedd a fu, ond y mae wedi cau yn awr.  Roedd tenantiaid newydd y dafarn yn cynnig te a phrydau bwyd i breswylwyr, cerddwyr ac ymwelwyr eraill â'r pentref.

Roedd rhai preswylwyr yn ymwneud â'r prosiect Drysau Cysegredig a oedd yn cael ei ddatblygu gan Gyngor Conwy i ddehongli hanes a threftadaeth grefyddol yr ardal, ac roedden nhw'n cyfeirio at y byrddau dehongli dwyieithog a oedd wedi cael eu paratoi ar gyfer y capel.  Byddai rhagor o ddehongli, gan gynnwys map o'r pentref yn dangos cyfleusterau a busnesau lleol, ynghyd â llwybrau cerdded, yn ychwanegiad gwerthfawr. 
Mynegwyd rhywfaint o bryder ynghylch dyfodol tymor hir siop y pentref, sydd ar hyn o bryd yn cyflawni gwaith adwerthu a chymdeithasol pwysig iawn.  O ran cyflogaeth leol, roedd nifer o bobl broffesiynol, yn enwedig, a oedd yn byw yn y pentref yn cymudo i weithio y tu allan i'r ardal.

Roedd pryderon eraill preswylwyr yn cynnwys goleuo annigonol ar y strydoedd, yn enwedig ar y ffordd o Dy'n y Groes, diffyg biniau baw cŵn, y toiledau cyhoeddus, dyfodol yr ysgol a siop y pentref, a chyflogaeth yn gyffredinol.  Gallai Rowen ddod yn 'hen' bentref gyda phobl wedi ymddeol yn y mwyafrif. 
Ar yr ochr gadarnhaol, roedd gan y pentref y neuadd goffa, synnwyr cymunedol da, gwefan (sydd angen ei diweddaru) ac roedd y siop nawr yn gwerthu cynnyrch lleol arbenigol fel bara crefftwr o Benmaenmawr.  Awgrymwyd fod y pentref angen gwell arwyddion, menter gymunedol i sicrhau fod y toiledau'n cael eu cadw'n agored, taflenni lleol a chylchlythyr pentref yn rheolaidd.
Yn ôl rhai o'r bobl a holwyd gennym, roedd cyflogaeth yn Rowen yn brin iawn ar hyn o bryd, gyda dim ond ychydig o fusnesau ar waith yno (er bod Atodiad A yn awgrymu fel arall), o'i gymharu â'r nifer oedd yn arfer cael eu cyflogi.  Yr ysgol oedd y prif gyflogwr, mae'n debyg, gyda darparwyr llety amrywiol i ymwelwyr yn ail ar y rhestr.  
Gan fod y pentref yn y Parc Cenedlaethol, gallai swyddi'n gysylltiedig â rheoli cefn gwlad fod yn briodol, yn enwedig pan fydd y rhain yn gysylltiedig â phrif ddibenion yr Awdurdod i warchod a gwella harddwch naturiol, bywyd gwyllt a threftadaeth ddiwylliannol yr ardal, a hyrwyddo cyfleoedd i'r cyhoedd ddeall a mwynhau 'Rhinweddau Arbennig' yr ardal.  Nodwyd enghraifft ddiweddar pan geisiodd teulu sy'n ffermio arallgyfeirio ac ehangu ei weithgareddau amaethyddol i ddarparu man storio carafannau dan do, ond gwrthododd y Parc Cenedlaethol eu cais.  A allai'r Parc fod yn fwy rhagweithiol wrth awgrymu a chefnogi dewisiadau mwy addas o ran cyflogaeth?
Mae twristiaeth yn weithgaredd tymhorol iawn, gan gynnig cyflogaeth rhan amser neu gyfnodol yn unig, a bydd nifer o weithredwyr yn tandorri prisiau ei gilydd er mwyn dal gafael ar gyfran o'r farchnad, yn enwedig yn y sector hunanarlwyo.  Roedd hyd at hanner y tai yn y pentref yn dai gwyliau, ac awgrymwyd y dylid cynnal rhywfaint o drafodaethau gyda chymdeithasau tai lleol ar y mater.  Mae'r capel yn adeilad rhestredig sy'n cael ei ddefnyddio'n rheolaidd ar yn o bryd, ond pe bai'n cau, roedd ganddo werth gweddillol o tua £1.5 miliwn, a gellid ei addasu er dibenion preswyl neu gyflogaeth.  Er hynny, heb gyflogaeth leol, bydda'r galw am lety gan unigolion sy'n weithgar yn yr economi yn dioddef.

Awgrymwyd i ni y gallai siop yn y pentref neu ar fferm, yn gwerthu cynnyrch a nwyddau lleol, fod yn bosibl, gan ddod â'r amrywiaeth o fwydydd lleol a nwyddau eraill ynghyd.  Gallai hyn fod yn fenter ar y cyd gan fusnesau lleol, a gallai ddenu cwsmeriaid o ardal eang.  Yn y lle cyntaf, awgrymwyd y dylid cynnal trafodaethau gyda siop bresennol y pentref, er mwyn osgoi unrhyw gystadlu neu ddyblygu diangen o ran masnachu.
6.
Blaenoriaethau i'r gymuned a mentrau posibl
6.1
Yr ysgol gynradd
Roedd 80% o'r rhai a ymatebodd i'r holiadur cymunedol yn teimlo fod yr ysgol yn hanfodol i'r pentref, ond roedd nifer yn derbyn fod rhywfaint o newid yn anorfod.  Gyda dim ond 13 disgybl yn derbyn addysg llawn amser yn ysgol Rowen (bu'r niferoedd gymaint â 30), nid yw ei dyfodol yn sicr.  Ar sail y cyfarfodydd cyhoeddus a'r ymatebion yn yr holiaduron, roedd preswylwyr Rowen yn amlwg yn awyddus i weld yr ysgol yn parhau ac yn ehangu ar ei gwaith yn y gymuned leol, gan gynnig adnoddau a gwasanaethau y tu hwnt i'w ffiniau, a hynny i groestoriad ehangach o breswylwyr.  Maen nhw wedi ymateb i anghenion y gymuned leol mewn sawl ffordd yn barod:

· hyrwyddo cynhwysiant digidol drwy ddarparu sesiwn galw i mewn wythnosol gyda chyfrifiaduron i gefnogi'r rhai sydd ag ychydig o sgiliau TG yn unig, ond nad ydyn nhw eisiau ffurfioldeb cwrs wedi'i ddysgu.  Mae rhywun wrth law i fentora dysgwyr yn y digwyddiad wythnosol hwn.  Darperir mynediad am ddim i'r rhyngrwyd, hefyd, yn yr un modd â'r ddarpariaeth mewn llyfrgelloedd mewn rhannau eraill o Gonwy.

· cefnogi dysgwyr Cymraeg drwy gynnig cyfle rheolaidd i ymarfer eu Cymraeg.  Bydd rhieni a staff o'r ysgol yn ymuno â'r dysgwyr Cymraeg i gefnogi eu haddysg yn yr iaith.

· cefnogi busnesau bychan yr ardal drwy rannu mynediad at eu cyfleusterau argraffu a llungopïo rhagorol.

· clwb cinio sy’n defnyddio cegin yr ysgol i baratoi prydau ychwanegol, sydd yna’n cael eu cludo gan wirfoddolwyr lleol i’r Neuadd Goffa.  Bu hyn yn ffordd boblogaidd a llwyddiannus o ddod ag unigolion hŷn a’r rhai sydd ar eu pen eu hunain at ei gilydd, gyda chyfle am sgwrs a gweithgareddau ar ôl y pryd. 

· Mae gwersi nos ieithoedd modern yn yr ysgol wedi bod yn boblogaidd iawn, hefyd 

Mae'r syniadau pellach canlynol wedi dod i'r amlwg, hefyd:

· Canolfan technoleg gwybodaeth i'r pentref, yn ategu neu o bosibl yn cynnal gwefan bresennol y pentref www.rowen.org.uk ac yn darparu mynediad parod i’r rhai sy’n dymuno cael mynediad at y safle a chyfrannu ati.  Gan hynny, gallai ddatblygu fel cylchlythyr ar-lein i’r pentref ac fel dosbarthwr gwybodaeth yn ehangach i gynulleidfa fyd-eang.  Yn ogystal, gellid datblygu ei gwaith fel canolbwynt rhwydweithio cymdeithasol a phroffesiynol i unigolion, sefydliadau, clybiau lleol, busnesau a phobl eraill.  Gyda chefnogaeth a hyfforddiant TG yn cael ei ddarparu yn yr ysgol, gallai’r rhai nad ydyn nhw ar hyn o bryd yn gwbl gyfarwydd â TG ddefnyddio’r adnodd.  I’r rhai sy’n amharod i ymwneud â’r dechnoleg newydd, gellid cynhyrchu cylchlythyrau a thaflenni gwybodaeth ar bapur, a’u dosbarthu o bryd i’w gilydd.  Gallai’r cyfleuster TG fod yn gwbl ddwyieithog, gan alluogi’r cymunedau Cymraeg a Saesneg yn yr ardal i ddod at ei gilydd.
· Potensial dysgu gydol oes, yn rhannol gysylltiedig â’r fenter uchod.  Gallai’r ysgol gydweithio’n effeithiol gyda’r Neuadd Goffa i gynnal rhagor o gyrsiau galwedigaethol a hamdden i bobl ifanc ac oedolion, gan adeiladu ar lwyddiant digwyddiadau blaenorol, a theilwra’r angen i’r galw lleol.  Mae Prifysgol y Drydedd Oes (U3A) wedi bod yn ymchwilio i’r galw yn lleol yn dilyn rhywfaint o ddiddordeb a ddaeth drwy Ysgol Rowen.  Rhagwelir y byddai’r U3A newydd ar gyfer Dyffryn Conwy gyfan, ond gallai gynnig gweithgareddau neilltuol yn Rowen, wedi’u darparu gan bobl o Rowen.  Ymysg y syniadau, roedd hanes lleol a daeareg.

6.2
Tai fforddiadwy
Roedd hwn yn fater a gododd yn yr arolwg lleol ac yn y cyfarfod cymunedol, gydag unigolion yn mynegi pryder nad oedd digon o lety preswyl cost isel i gadw teuluoedd lleol ifanc na denu eraill i'r pentref.  Nodwyd bod nifer o gartrefi gwag neu rai heb eu defnyddio'n llawn yn Rowen, pa un ai ail gartrefi neu dai gwyliau ydyn nhw. Dangosodd Cyfrifiad 2001 fod gan y ward gyfran gymharol uchel o gartrefi gwyliau neu ail gartrefi, sef 11%, o'i gymharu â lefel o 2.2% yn unig yn y sir.  Roedd un unigolyn a ddaeth i'r cyfarfodydd cyhoeddus wedi symud i'r pentref yn ddiweddar o ganlyniad i fod ar y rhestr dai, ac er nad Rowen oedd ei dewis cyntaf, roedd yn falch ei bod wedi symud yno, ac mae ei phlant yn mynychu'r ysgol leol erbyn hyn.
Heb restr benodol o lety gwag neu rai a allai fod ar gael, mae'n anodd diffinio'r cyflenwad.  Yn yr un modd, mae'n anodd penderfynu ar hyn o bryd faint o alw sydd am dai fforddiadwy yn Rowen.  Rydym yn deall fod galluogwr tai lleol yng Nghyngor Conwy, ac mai prif ddarparwr tai cymdeithasol yr ardal yw Cymdeithas Tai Cartrefi Conwy.  Gan fod yr elfen hon ar y cyfan yn mynd y tu hwnt i'r cylch gwaith presennol, awgrymir:

· Comisiynu astudiaeth o gyflenwad tai fforddiadwy a'r galw amdanyn nhw, er mwyn gwerthuso a pharu'r ddwy elfen hyn.  Ar hyn o bryd, mae'n anodd cynnig sylwadau ar y posibilrwydd fod y galw yn fwy o ganfyddiad na galw o ddifrif.  Yn ddiweddar, noddodd y Cyngor Cymuned waith, na ddaeth i gasgliad pendant.  Yn gyffredinol, teimlodd pobl fod y cwestiynau anghywir wedi cael eu gofyn.  Gallai'r astudiaeth hefyd ystyried ffyrdd arloesol o annog a galluogi cydberchnogaeth o gartrefi yn achos y rhai sy'n cael anhawster mynd ar yr ysgol eiddo
· Yr un pryd, cynnal trafodaethau gyda gwerthwyr tai lleol, gyda golwg ar ganolbwyntio ar Rowen fel lle deniadol i fyw, gydag amrywiaeth eang o dai fforddiadwy.  Gellid mynd at berchnogion a landlordiaid sydd ddim yn byw yn y pentref, gyda golwg ar ganfod eu parodrwydd i werthu neu is-osod eu cartrefi ar gyfer defnydd preswyl llawn amser.  Mae'r ymchwil hwn wedi canfod fod nifer o dai wedi bod yn wag ers nifer o flynyddoedd.

· Ystyried darparu tai â chymorth ar raddfa fechan yn y pentref, o bosibl ar ffurf tŷ mawr, gyda fflatiau a man byw wedi'i rannu, gyda gofal warden pe bai angen.  Byddai hyn yn rhoi cyfle i bobl fwy bregus y pentref i aros yno, gan ryddhau tai mwy o faint, anodd eu rheoli i deuluoedd iau.
6.3
Gwasanaethau lleol
Mater arall sy'n peri cryn bryder yw'r ddarpariaeth o wasanaethau lleol, pa un ai a ydyn nhw'n cael eu darparu'n gyhoeddus neu'n fasnachol i breswylwyr.  Mae Rowen ychydig allan o'r ffordd, ac ar hyn o bryd mae un dafarn ac un siop yno, gyda dyfodol y ddau le'n ansicr.  Ar un adeg roedd tair tafarn, dau gapel, teiliwr a busnesau lleol yno.  Gallai'r syniadau gynnwys:

· Bws mini noddedig i'r pentref, i fynd â phobl lle maen nhw angen mynd.  Gallai fod yn adnodd a rennir rhwng yr ysgol, y neuadd goffa, ac o bosibl y dafarn, gan ddarparu trafnidiaeth gyhoeddus saff a dibynadwy ar adegau gwahanol o'r diwrnod i wahanol grwpiau o deithwyr.  Gellid hyfforddi gyrwyr a'u rhannu i ofalu am rotâu gwahanol.  Gellid ei ddefnyddio i fynd â phlant ar deithiau ysgol, dod â phant o ysgolion eraill i rannu eu hamgylchedd dysgu yn yr awyr agored mewn coetir; gellid ei ddefnyddio ar gyfer digwyddiadau yn y neuadd, fel y clwb cinio neu wibdeithiau, a gan y dafarn i ddarparu trafnidiaeth gyfrifol i'r rhai sy'n cael noson allan.  Mae teithiau ysgol i wersi nofio ac amgueddfeydd, teithiau hanes lleol, a gwasanaethu casglu a gollwng i gerddwyr yn rhai yn unig o'r syniadau y gellid eu derbyn.

· A oes achos dros gael cyfleuster sinema gymunedol?  Gyda thechnoleg ddigidol newydd, a mynediad cyflym at deitlau newydd, gallai'r neuadd goffa ddangos ffilmiau hen a newydd yn rheolaidd.  Gellid defnyddio cyfleuster y sinema er dibenion addysgol a hyfforddi, hefyd e.e. ffilmiau hyfforddi, a gallai ddangos gwe-ddarllediadau lleol newydd am y tro cyntaf.  Gallai pobl deithio i Rowen i weld y ffilmiau, ac fe fydden nhw'n defnyddio gwasanaethau lleol.
· Mae'r cyfle adwerthu yn Rowen yn dda, ond yn gyfyngedig.  Gyda rhywfaint o arloesi, gellid annog y dafarn a'r siop i ddatblygu cynnyrch a bwyd lleol nodedig. 

· Siop fferm neu siop cynnyrch lleol, naill ai fel estyniad o siop bresennol y pentref, neu fenter newydd ar fferm neu mewn adeilad masnachol gwag yn y pentref.  Mae nifer o ffermydd lleol wedi arallgyfeirio neu wedi ychwanegu gwerth at eu cynnyrch, a gallai hyn ddarparu man gwerthu gwerthfawr iddyn nhw.  Gallai'r siop werthu cigoedd lleol, caws, pysgod, mêl a bwydydd eraill o ffynonellau lleol.  Mae llwyddiant Gwledd Conwy yn dangos yn amlwg fod gan y cyhoedd ddiddordeb mewn cynnyrch bwyd lleol a nodedig.  Mae Blas ar Fwyd yn Llanrwst yn enghraifft dda arall o entrepreneuriaeth bwyd lleol.
· Mae'r ardal yn ffodus o gael digonedd o ddŵr glân, ffres.  A oes cyfle i agor cyfleuster cynhyrchu dŵr potel, gan fasnachu ar rinweddau naturiol Dyffryn Conwy a'r afon raenog 'wen' a 'sanctaidd'? 
· A allai Awdurdod Parc Cenedlaethol Eryri hyrwyddo a chefnogi mentrau bwyd a diod o'r fath, fel modd o frandio a defnyddio un o ddynodiadau amlwg mwyaf enwog, dibynadwy ac annwyl Cymru?  Mae Cynllun Rheoli'r Parc Cenedlaethol yn cefnogi cynnyrch lleol a mentrau lleol, ac mae'r Awdurdod yn ymwybodol o'i ddyheadau a'i gyfrifoldebau economaidd gymdeithasol.

6.4
Cyflogaeth a'r economi leol
Mae angen i bob pentref gael eu cefnogi gan waith, pa un ai fel canolfannau gweithio neu fel canolfannau cymudo ar gyfer swyddi mewn man arall.  Yn draddodiadol, mae amaethyddiaeth a swyddi'r sector cyhoeddus wedi cynnal Rowen, gyda rhywfaint o ddibyniaeth hanesyddol ar dwristiaeth.  Ar hyn o bryd, mae'r pentref yn cefnogi nifer o fusnesau lleol, gan gynnwys gwesty, llety hunanarlwyo a nifer o fusnesau proffesiynol ffordd o fyw a llawrydd.  Gallai arloesi posibl o ran cynhyrchu gwaith cyflogedig gynnwys:

· Datblygu unedau bywyd-gwaith i fusnesau creadigol, gan gyfuno amgylchedd gweithio a byw o safon uchel mewn amgylchedd naturiol o safon uchel.  Gallai'r rhain gynnwys dylunwyr gwefannau, penseiri, awduron, cerddorion a phobl broffesiynol eraill sy'n chwilio am leoliad ymhell o ganolfannau diwydiannol a threfol.  Gellid annog busnesau o'r fath i recriwtio'n lleol a chyflogi pobl ifanc yn eu meysydd penodol (drwy gynlluniau mentora,  prentisiaethau ac ati), gan felly ddarparu modelau amgen o gyflogaeth, ac agor posibiliadau newydd i'r rhai sy'n gadael yr ysgol neu'r coleg.

· Swyddi yn y sector amgylcheddol.  Mae llawer o bwyslais Cynllun Datblygu Gwledig Cymru a'r cynllun cyfystyrol yng Nghonwy ar arallgyfeirio ac ychwanegu gwerth at ddiwydiannau traddodiadol y tir, fel ffermio a choedwigaeth.  A allai Rowen feithrin menter yn seiliedig ar sgiliau cadwraeth traddodiadol, ynghlwm â heriau technolegol newydd, e.e. addasu hen adeiladau i fod yn rhai newydd sy'n arbed ynni ac sy'n cyrraedd safonau adeiladau rhagorol BREEAM?  A oes sgiliau traddodiadol fel plygu gwrychoedd, gwneud camfeydd, codi waliau sych a sgiliau gwledig eraill y gellid eu hyrwyddo'n lleol?

· Swyddi gofal a chyfrifoldeb cymdeithasol.  Gan edrych ar yr agenda cymdeithasol uchod, a oes potensial cyflogaeth mewn gofalu am blant a phobl hŷn, cyfleoedd dysgu gydol oes, llety â chymorth a chynlluniau trafnidiaeth gyhoeddus, fel rhan o'r syniad o 'gymdeithas fawr'?  

6.5
Hamdden a thwristiaeth
Mae hwn yn faes datblygu amlwg, o gofio am boblogrwydd traddodiadol Rowen fel cyrchfan gwibdeithiau a grwpiau cerdded.  Roedd y Willow Cafe yn gyrchfan leol boblogaidd, gydag ymwelwyr yn heidio i'r pentref o Landudno a mannau eraill yng Ngogledd Cymru.  Gyda'r pentref bron i gyd ym Mharc Cenedlaethol Eryri ac yn y rhan llai mynyddig a llai cyfarwydd, gellid ailgynnau ei apêl.  Mae nifer o gerddwyr penderfynol yn gadael eu ceir yn y pentref ar hyn o bryd, ond ychydig iawn sydd yno i ddenu a rhoi gwybodaeth i'r cerddwyr posibl mwy hamddenol.  Gallai Rowen:

· Ddarparu map o deithiau lleol yn y man lle bydd pobl yn cyrraedd, gan nodi pellterau perthynol a pha mor anodd yw'r teithiau.  Gellid cefnogi hyn gan rwydwaith o lwybrau wedi'u nodi, wedi'u cysylltu â chyfres o daflenni llwybrau neu gyfleuster ar gyfer ffonau symudol neu declynnau GPS.  Gellid gwella safon y dehongli yn gyffredinol yn y pentref.

· Datblygu nifer o gynnyrch i gerddwyr, fel pecyn parcio a theithio, gan gynnwys picnics dewisol i gerddwyr, bwyd tafarn i gerddwyr, a chymhellion eraill.  I'r rhai sydd â diddordeb mewn dysgu rhagor am yr ardal leol, gellid cynnal teithiau wedi'u tywys a sgyrsiau gan arbenigwyr lleol, yn amrywio o fotaneg i gadw gwenyn, hanes y plwyf i ddamweiniau awyrennau.  Gallai hyn gysylltu â'r fenter Drysau Cysegredig bresennol a ddatblygwyd gan Gyngor Conwy, sy'n cynnwys 20 safle crefyddol yn y sir, ac sydd â llwybr cerdded a gyrru o amgylch capeli.
Gallai amrywiaeth ar y syniad hwn gynnwys Llwybr Pererindod arfaethedig i gerddwyr i Ynys Enlli ar draws Gogledd Cymru, gan gynnwys Eglwys Celynnin yng Ngarnedd-wen uwchlaw Rowen. Mae'r eglwys wedi ei chysegru i Celynnin, a oedd yn byw yn y 6 ganrif, ac mae'n debyg mai ef oedd yn gyfrifol am y sefydliad Cristnogol cyntaf yno.  Mae ffynnon wedi'i chysegru i Celynnin y tu mewn i'r waliau hefyd.  Byddai'r llwybr yn cysylltu Ffynnon Gwenfrewi yn Nhreffynnon ag Eglwys Beuno Sant yng Nghlynnog Fawr ac ymlaen i Ynys Enlli.

· Datblygu cyfleusterau chwarae mwy amrywiol ac o safon uwch yn y pentref i breswylwyr ac ymwelwyr, gan gynnwys darpariaeth chwarae creadigol ac antur.  Yn ogystal, gellid uwchraddio'r toiledau cyhoeddus, a rhedeg yr holl gyfleusterau o bosibl fel cynllun wedi'i reoli gan y gymuned.  Neu, gallai'r dafarn agor ei chyfleusterau toiledau i bob ymwelydd, a thrwy hynny annog masnach.
· Datblygu cynllun llwyddiannus Gerddi Agored Rowen i raglen dymhorol neu flwyddyn gyfan o ymweliadau dethol.  Byddai hyn yn gyfle i arddangos y pentref (gan o bosibl ddenu nawdd gan werthwyr tai lleol ac eraill) a hyrwyddo rhinweddau ei ffordd o fyw i eraill.
7.
Camau nesaf a awgrymir
Er mwyn mynd ymlaen â'r gwerthusiad a'i droi yn gynllun gweithredu er cryfhau ac adfywio Rowen, awgrymir cymryd y camau canlynol:

· Penodi un grŵp gweithredol bychan, gyda mandad i ymgysylltu ar ran y gymuned a rhoi gwybod i breswylwyr am ddatblygiadau, fel estyniad ffurfiol i'r gyfres o gyfarfodydd cyhoeddus.
· Cefnogi hyn drwy ehangu gwefan y pentref a chynhyrchu cylchlythyr cysylltiedig fel ffordd o rannu gwybodaeth a chasglu data ychwanegol.

· Bod y grŵp gweithredu, neu ei gynrychiolydd enwebedig, yn cynnal cyfarfodydd strategol a thactegol gyda sefydliadau allweddol, fel swyddogion perthnasol Cyngor Conwy, Awdurdod Parc Cenedlaethol Eryri, Tai Conwy ac eraill, gyda'r bwriad o ganfod a symud ymlaen â mentrau perthnasol a ffynonellau cyllid cysylltiedig.  Gallai'r rhain gynnwys Cynllun Datblygu Gwledig y sir (darpariaeth cynllun busnes 2011-13), y gronfa arloesi gwledig CAE, sy'n cael ei chynnal gan y Parc Cenedlaethol, a rhaglenni datblygu gwledig dynodedig eraill.
· Gyda chydsyniad y gymuned, bod y grŵp gweithredol yn cychwyn ar y prosiectau a nodwyd uchod, a dynodi hyrwyddwr cymunedol ar gyfer pob un.

· Cynnal rhagor o waith ar asesu'r angen am dai a datblygu atebion arloesol.

· Cynnal gwaith ar asesu effaith gymunedol bosibl cau'r ysgol gynradd.

· Datblygu'r wefan ymhellach fel llais Rowen i'r byd yn ehangach, gan arddangos ei rinweddau ac amlygu ei gyfleoedd cymdeithasol, cymunedol ac economaidd.

ATODIAD A - detholiad o fusnesau Rowen
Open Minds Consulting Ltd - Rock House, Rowen, Conwy LL32 8YW

Open Minds Alliance Community Interest Company Rock House, Rowen, Conwy LL32 8YW

Aliens Disco - 6,Llanerch Estate, Rowen, Conwy LL32 8YA

Alwyn Jones Builders and Civil Engineering, Cae Rhedyn, Rowen, Conwy LL32 8YN 

Conwy Water Gardens and Aquatic Centre, Rowen, Conwy LL32 8TP

Dutch Pancake House, Rowen, Conwy LL32 8TP

Gwesty Tŷ Gwyn, Rowen, Conwy LL32 8Y

Cylch Meithrin Rowen, d/o Penny Wingfield, Coed Lyn, Rowen

Clwb Hwyl Rowen, d/o Ysgol Rowen

Fferm a bythynnod gwyliau Tyddyn Mawr, Rowen, Conwy LL32 8Y

Rowen YHA, Rhiw Farm, Rowen, Conwy

Tyn-y-Coed Farm, Rowen, Conwy LL32 8YL


Data Management & Exchange Ltd
 www.dmxl.co.uk - Coedlyn, Rowen

GB Security Systems Ltd - Glyn Isaf, Rowen, Conwy, LL32 8TP

'Conwy Homes Limited' LL32 8YL ROWEN

Chek Zone Ltd LL32 8YR ROWEN

G&E Contractors Ltd, Bont Ddu, Rowen, Conwy LL32 8YR

Matrix Professional Technology, Conwy, Rowen, cyfrifiaduron, systemau, meddalwedd, gwerthu.

Gwesty Tir y Coed
Rowen Estates Ltd - Tree Tops Rowen

Coed Mawr Hall, Rowen, Conwy LL32 8Y

Groesffordd Roe, Rowen, Conwy LL32 8T

Yr Academi, Coed Mawr Hall, Rowen, Conwy LL32 8YN

Tirlun Barr Associates Chartered Landscape Architects, Tan y Berllan, Llanbedr y Cennin, Conwy LL32 8U

Mae nifer o ffermydd gweithredol, hefyd
ATODIAD B - holiadur cymunedol
Dyfodol Rowen 

Sylwadau’r Gymuned

1 Gorffennaf 2010

Hoffem wybod yr hyn mae pobl sydd yn byw neu’n gweithio yn Rowen, neu o Rowen, yn ei feddwl am y pentref a sut yr hoffent ei weld yn datblygu yn y dyfodol. Hoffem hefyd wybod eich barn am yr Ysgol, y gweithgareddau sy’n gysylltiedig â hi, a’i dyfodol.
Beth ydych yn ei hoffi am Rowen?

Beth sydd angen ei newid neu fod yn wahanol?

Beth yw eich barn am blant a theuluoedd ieuanc sy’n byw yn Rowen?

Beth yw eich barn am yr Ysgol a’i lle yn y gymuned?

Beth am fudiadau’r plant yn Rowen:  Clwb Hwyl (clwb ar ôl ysgol) ac Ysgol Feithrin?  (Mae hwn yn cynnig 5 niwrnod yr wythnos o ofal i holl blant y pentref rhwng 2 a 13 er budd rhieni sy’n gweithio.)
Beth yw eich barn am Opsiynau 1 a 2 Cyngor Conwy i gau’r ysgol a symud y plant i Ddolgarrog, neu Opsiwn 3 i ffederaleiddio’r ysgol (rhannu rheolaeth gydag ysgol arall)?
Yn eich barn, pa un peth ddylai’r gymuned ganolbwyntio’i ymdrech arno a fyddai’n gwella’r pentref ar gyfer y dyfodol? 

Unrhyw sylwadau eraill?

Amdanoch chi (dewisol)

Enw……………………………………………………….

Cyfeiriad……………………………………………………

E-bost neu ffôn ………………………………………
Pa un o’r rhain sy’n ei disgrifio chi orau (ticiwch):

· Wedi ymddeol

· Yn gweithio

· Oedran gwaith ond ddim yn gweithio

· Mewn addysg

· Siaradwr Cymraeg rhugl neu iaith gyntaf

· Dysgwr

· Di-Gymraeg

Ers faint fuoch yn byw yma yn Rowen?

· Fy holl fywyd

· Am wyliau neu’n rhan-amser

· Am ychydig flynyddoedd

· Am amser byr iawn

· Nid ydwyf yn byw yma
Future of Rowen 

Community Views

1 July 2010

We want to know what people who live or work in Rowen, or are from Rowen, think about the village and how they would like to see it develop in the future. We would also like to know your views about the school, the activities connected to it and its future.

What do you like about Rowen?

What do you think needs to change or be different?

What do you think about children and young families living in Rowen?

What do you think about the school and its role in the community?

What do you think about the children’s organisations in Rowen:  Clwb Hwyl (after school club) and Ysgol Feithrin (nursery)?  (This offers 5 days a week care to all children in the village aged 2 to 13 to support working parents.)

What do you think about Conwy CBC Options 1 and 2 to close the school and move the pupils to Dolgarrog or Option 3 to federate the school (share management with another school)?

In your view, what one thing should the community concentrate their effort on that would improve the village for the future?

Any other comments?

About you (optional)

Name……………………………………………………….

Address……………………………………………………

Email or telephone ………………………………………

Which of these best describes you (please tick):

· Retired

· Working

· Working age but not working

· In education

· A fluent or first language Welsh speaker

· A Welsh learner

· A non-Welsh speaker

How long have you lived in Rowen?

· All or most of my life

· For holidays or part-time

· For a few years

· A very short time

· I don’t live in Rowen

Mae cyfalaf cymdeithasol yn disgrifio patrwm a dwyster y cysylltiadau personol y mae pobl yn eu ffurfio a'r gwerthoedd hynny a rennir sy'n deillio o'r cysylltiadau hyn.  Mae mwy o ryngweithio rhwng pobl yn creu mwy o ymdeimlad o ysbryd cymunedol.


Mae'r diffiniad o gyfalaf cymdeithasol yn amrywio, ond mae'r prif agweddau yn cynnwys dinasyddiaeth, cymdogaeth dda, rhwydweithiau cymdeithasol a chyfranogiad dinesig.  Y diffiniad a ddefnyddir gan y Swyddfa Ystadegau Gwladol, a ddaw o'r Sefydliad ar gyfer Cydweithrediad a Datblygiad Economaidd (OECD), yw "rhwydweithiau ynghyd â normau, gwerthoedd a dealltwriaeth a rennir sy'n hwyluso cydweithredu o fewn neu ymysg grwpiau."


Dangosodd gwaith ymchwil fod lefelau uwch o gyfalaf cymdeithasol yn gysylltiedig ag iechyd gwell, cyflawniad addysgol uwch, canlyniadau cyflogaeth gwell, a chyfraddau troseddu is.  Mewn geiriau eraill, mae'r rhai sydd â rhwydweithiau helaeth yn fwy tebygol o fod "yn byw mewn tai, yn iach, yn gyflogedig ac yn hapus".  Mae'r holl feysydd hyn i'w hystyried gan wneuthurwyr polisi ac aelodau o'r gymuned fel ei gilydd.

